Astudiaeth Achos: Gwersylloedd Lles y Pasg – Ebrill 2025

Trosolwg
Cyflwynwyd Gwersylloedd Lles y Pasg dros bedwar diwrnod: 15, 16, 22 a 23 Ebrill, gan gynnig amgylchedd diogel, cynhwysol a diddorol i blant yn ystod gwyliau'r ysgol. Roedd y sesiynau hyn yn rhan o'n hymrwymiad parhaus i gefnogi teuluoedd yn y gymuned, yn enwedig yn ystod cyfnodau a all roi straen ychwanegol ar gyllidebau cartrefi.

Presenoldeb ac Ymgysylltu
Croesawyd rhwng 35–40 o blant i bob sesiwn, niferoedd da sy'n adlewyrchu'r poblogrwydd a'r angen am y ddarpariaeth hon. Ymunodd sawl teulu newydd ar ôl clywed adborth cadarnhaol gan rieni eraill, gan ddangos  enw da’r rhaglen a'r ymddiriedaeth gynyddol ynddi.

Adborth gan Rieni a Phlant
Mynegodd rhieni werthfawrogiad am y ffaith bod mynediad i’r gwersylloedd am ddim, gan dynnu sylw at werth cael lle diogel lle gallai eu plant gael bwyd, bod yn egnïol a hapus. Holodd llawer am sesiynau yn y dyfodol, gan rannu bod eu plant wedi bod "wrth eu bodd" ac roeddent yn awyddus i ddychwelyd.

Ymarfer Cynhwysol a Lles Plant
Cynlluniwyd y gwersylloedd i fod yn gynhwysol a meithringar, gan sicrhau bod pob plentyn yn teimlo ei fod yn cael ei groesawu a'i gefnogi. Chwaraeodd staff ran allweddol yn:

· Annog cyfranogiad a magu hyder
· Cynnig gweithgareddau amgen i weddu i ddewisiadau unigol
· Hyrwyddo chwarae yn yr awyr agored (os oedd y tywydd yn caniatáu), a allai fod eu hunig gyfle am awyr iach ac ymarfer corff yn ystod y gwyliau

Roedd y ffocws yn parhau i fod ar hwyl, cyfeillgarwch, a lles emosiynol, gan helpu plant i roi o'r neilltu am y tro unrhyw bryderon y gallant eu hwynebu gartref neu rywle arall.

Cymorth i Deuluoedd
Roedd y gwersylloedd yn darparu:

· Prydau maethlon yn ystod y sesiynau, gydag opsiynau disylw i blant fynd â bwyd ychwanegol adref os oedd angen
· Amgylchedd diogel a strwythuredig yn ystod gwyliau'r ysgol
· Cymorth perthynol ar gyfer rhieni/gofalwyr drwy ymgysylltu â nhw bob dydd wrth ollwng a chasglu eu plant

Mae'r dull hwn wedi helpu i adeiladu Ymddiriedaeth a Chysylltiad â theuluoedd, gan alluogi staff i nodi anghenion a chyfeirio at wasanaethau cymorth pellach lle bo hynny'n briodol.

Effaith ar y Gymuned 
Mae'r sesiynau'n parhau i wneud gwahaniaeth ystyrlon mewn ardal o amddifadedd, ac yn ogystal â gofal plant, mae’n cynnig cefnogaeth werthfawr i deuluoedd. Mae'r tîm yn parhau i fod yn ymrwymedig i ddod o hyd i ffyrdd newydd o ddiwallu anghenion esblygol y gymuned.
